
ᑐᑭᓯᒋᐊᕈᑏᑦ: X ᐃᓱᒪᓕᐅᕈᑦ:  
 
 
ᐱᔾᔪᑎᖓ:  ᑐᑭᓯᒋᐊᕈᑏᑦ ᐱᕙᓪᓕᐊᓂᖓᓂᑦ ᑲᑐᔾᔭᐅᔪᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑲᓇᓐᓇᖓᓄᑦ ᑲᓇᑕ − 

ᐱᖓᓐᓇᖓᓂ ᐊᑯᑭᑦᑐᑦ ᐊᕐᕕᓂᑦ 
 
 
ᑐᑭᓯᒋᐊᕈᑎᖏᑦ:  
 
ᐃᓚᒋᔭᐅᔪᑦ ᐊᕐᕕᓕᕆᔩᑦ (“WG”) ᑭᒡᒐᖅᑐᐃᔪ ᐆᒪᔪᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᒻᒪ 
ᓄᓇᕕᒃ. ᑖᓐᓇ WG ᐃᔅᓯᕙᐅᑕᐅᖃᑕᐅᔪᑦ ᐃᔅᓯᕙᐅᑕᖓᓄᑦ ᕿᑎᕐᒥᐅᑦ ᐊᕕᑦᑐᖅᓯᒪᔪᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
(KRWB) ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). 2013−ᒥ, WG ᐱᒋᐊᓚᐅᖅᑐᑦ ᑲᑐᔾᔨᓪᓗᑎᑦ 
ᑐᑭᓯᑎᑦᑎᒋᐊᖅᑐᑎᑦ ᒫᓐᓇᐅᔪᒥᑦ ᐊᕐᕕᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐃᓚᓕᐅᑎᔭᐅᓗᓂ ᑲᑐᔾᔨᔪᓂᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ (IFMP) ᐋᖅᑭᔅᓯᒪᓂᖓ. ᑎᑎᕋᖅᑕᐅᒋᐊᓐᖓᖅᓯᒪᔪᖅ IFMP 
ᑐᓂᔭᐅᓂᐊᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐊᒻᒪ ᓄᓇᕕᒃ ᐃᒪᕐᒥᐅᑕᓂᑦ ᐆᒪᔪᓂᑦ 
ᑲᑎᒪᔨᖏᓐᓄᑦ (NMRWB) ᐃᓱᒪᓕᐅᖁᑕᐅᔪᓐᓇᓂᐊᕐᒪᑕ, ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᓂᐅᔪᖅ ᐱᔭᕇᓚᐅᖅᑎᓪᓗᒍ.   
 
2013-14 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, DFO ᐊᐅᓚᑦᑎᓚᐅᖅᑐᑦ ᐃᓄᑦᑎᒍᑦ ᐊᕐᕕᓂᑦ IFMP WG 
ᑲᑎᒪᖃᑎᖃᖅᑐᑎᑦ ᐃᖃᓗᓐᓂ (ᐅᑦᑑᐱᕆ 2013) ᐊᒻᒪ ᑭᖑᓂᐊᒍᑦ (ᒫᑦᓯ 2014) ᑭᒃᑯᑐᐃᓐᓇᕐᓂᖅ 
ᑐᓴᖅᑎᑦᑎᒋᐊᓐᖓᓚᐅᖅᑐᑦ ᓄᓇᕗᒻᒥ ᐊᒻᒪ ᓄᓇᕕᒃᒥ ᐃᓄᖏᓐᓂᑦ. ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓂᕆᔭᖓ 
ᒪᕐᕉᓕᖅᑲᖓᔪᖅ:   

1) ᑐᑦᑕᕕᓪᓗᐊᑕᖓᓂ ᐅᖃᐅᔨᒋᐊᓂᕐᒧᑦ ᑲᑎᒪᓂᐅᔪᖅ ᖃᐃᖅᑯᔭᐅᓯᒪᔪᓪᓗ 14−ᓂ ᓄᓇᓕᓐᓂ (ᓄᓇᕗᑦ, 
ᑯᐸᐃᒃ) ᐊᕐᕙᒐᓱᐊᕇᖅᓯᒪᔪᑦ, ᑭᒡᒐᖅᑐᐃᔪᑦ ᓄᓇᕗᒻᒥ ᓄᓇᕕᒃᒥᓗ ᐃᓄᐃᑦ ᐊᐅᓚᑦᑎᖃᑎᒌᑦᑐᑦ 
ᑲᑐᔾᔨᖃᑎᒌᑦ ᐊᒻᒪ ᑭᒡᒐᖅᑐᐃᔪᑦ ᒪᕐᕉᓐᓂ ᓄᓇᓖᓐᓂᒃ (ᑲᖏᖅᑐᒑᐱᒃ, ᖁᐊᑕᖅ) ᐊᖏᖅᓯᓚᐅᖅᑐᑦ 
ᐊᕐᕙᒐᓱᐊᕐᓂᐅᔪᒧᑦ 2014−ᒥ (HTO/LNUK).  

2) ᑎᑎᕋᖅᓯᒪᔪᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᓂᐅᕋᑖᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᑐᓂᐅᖅᑲᓚᐅᖅᑕᖏᑦ 
ᖃᓪᓗᓈᑎᑐᑦ ᐃᓄᑦᑎᑐᓪᓗ ᓄᓇᓕᓕᒫᓄᑦ ᓄᓇᕗᒻᒥ ᓄᓇᕕᒃᒥᓗ, ᐊᒻᒪ ᐊᐅᓚᑦᑎᖃᑎᒋᔭᖏᑦ 
ᑲᑐᔾᔨᖃᑎᒌᑦ.    

 
 
ᑐᑭᓯᒋᐊᕈᑦ/ᒫᓐᓇᐅᔪᒥ ᖃᓄᐃᓕᖓᓂᖏᑦ: 
 
ᐅᓪᓘᓐᓂᒃ ᒪᕐᕉᓐᓂ ᑐᑦᑕᕕᓪᓗᐊᑕᒥᑦ ᑲᑎᒪᓚᐅᖅᑐᑦ ᐊᕐᕕᓄᑦ ᐱᓕᕆᐊᓄᑦ ᖃᐅᔨᒪᓂᓖᑦ ᐃᖃᓗᓐᓂ, ᓄᓇᕗᑦ 
ᓄᖑᖏᓐᓂ ᒫᑦᓯ 2014, ᐃᔅᓯᕙᐅᑕᐅᖃᑕᐅᓪᓗᑎᑦ NWMB, ᕿᑭᖅᑖᓗᒻᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (QWB) 
ᐊᒻᒪ ᐃᒪᕐᒥᐅᑕᓕᕆᔨᒃᑯᑦ. ᐃᒪᕐᒥᐅᑕᓕᕆᔨᒃᑯᑦ ᑎᑎᕋᕆᐊᓐᖓᖅᓯᓚᐅᖅᑐᑦ ᑲᑎᒪᓂᐅᔪᒧᑦ 
ᓇᓗᓇᐃᔭᖅᓯᒪᓂᖏᓐᓂᑦ ᐃᓄᑦᑎᑑᓕᖅᑎᑕᐅᓪᓗᑎᑦ ᑐᓂᐅᖅᑲᑕᐅᓪᓗᑎᓪᓗ ᒫᑦᓯᒥ 
ᑲᑎᒪᔭᖅᑐᖅᓯᒪᔪᓕᒫᖑᓚᐅᖅᑐᓄᑦ ᒪᐃ ᓄᓐᖑᖏᓐᓂ. ᑲᑎᒪᔭᖅᑐᖃᑕᐅᔪᑦ ᐊᐱᕆᔭᐅᓂᐊᖅᑐᑦ ᐅᖃᐅᓯᔅᓴᖏᓐᓂ 
ᐃᓱᒪᒋᔭᖏᓐᓂ ᐊᒻᒪ ᐅᖃᐅᓯᔅᓴᖏᓐᓂ ᔪᓚᐃ ᕿᑎᐊᓂ ᐊᔪᕐᓇᖏᑉᐸᑦ, ᑲᑎᒪᔾᔪᑎᒥᓃᑦ ᑭᖑᓪᓕᖅᐹᒥ 
ᑎᑎᕋᖅᑕᐅᓂᐊᕐᒪᑕ ᐃᓄᑦᑎᑑᓕᖅᑎᑕᐅᓗᑎᓪᓗ ᓈᒻᒪᓈᖅᑐᒃᑯᑦ. 
 



ᑕᐃᒪᐃᑦᑎᓪᓗᒍᓕ, ᐅᖃᐅᓯᖃᕐᓂᐅᔪᖅ ᑲᑎᒪᖃᑕᐅᔪᓂᑦ ᑲᑎᒪᓂᖃᑦᑎᐊᓚᐅᖅᑐᑦ ᐊᒻᒪ ᐋᖅᑭᒋᐊᐅᖅᑎᑎᓪᓗᑎᑦ 
ᐱᐅᓯᑎᑦᑎᒋᐊᓂᐊᖅᑐᒥ ᑎᑎᕋᕆᐊᓐᖓᖅᑕᐅᓯᒪᔪᒥᑦ IFMP. ᐆᑦᑑᑎᒋᓗᒍ, ᑲᑎᒪᖃᑕᐅᔪᑦ ᐊᖏᓚᐅᖅᑐᑦ 
ᑎᑎᕋᖅᓯᒪᔪᑦ ᐱᖃᓯᐅᔾᔨᑲᓐᓂᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐃᑲᔪᖅᑕᐅᔪᒪᓯᒪᔪᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂ (NTI) ᐊᒻᒪ RWO−ᓂᑦ ᓇᓂᓯᓗᑎᑦ ᑭᓱᓕᕆᔾᔪᑎᓂᑦ, ᓲᕐᓗ 
ᓄᓇᓕᒻᒥ ᓄᓇᖑᐊᑦ ᑕᑯᔅᓴᐅᑎᑦᑎᔪᑦ ᓄᓇᐃᑦ ᐊᑎᖏᓐᓂ ᐃᓄᑦᑎᑐᑦ, ᐊᒻᒪ ᑎᑎᕋᖅᓯᒪᔪᑦ ᐊᑐᐃᓐᓴᐅᔪᑦ ᐃᓄᐃᑦ 
ᐱᖁᑎᖏᓐᓂ ᓇᐅᔅᓯᑐᖅᑏᑦ. ᑲᑎᒪᖃᑕᐅᔪᑦ ᐅᖃᐅᓯᖃᑲᐃᓐᓇᓚᐅᖅᑐᑦ ᐃᓚᖏᓐᓂ ᐊᑐᖅᑕᐅᔪᓐᓇᖅᑐᓂ 
ᑭᒃᑯᑐᐃᓐᓇᕐᓂᑦ ᐃᓚᐅᑎᑦᑎᓂᖅᓴᐅᔪᓐᓇᖅᑐᓂ IFMP−ᒥ ᑐᓴᖅᑎᑦᑎᕙᓪᓕᐊᓂᖏᓐᓄᑦ (ᓲᕐᓗ. ᓄᓇᓕᒻᒥ 
ᓈᓚᐅᑎᒃᑯᑦ, ᑲᑎᒪᖃᑕᐅᓗᑎᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑲᑎᒪᓕᖅᑎᓪᓗᒋᑦ); ᐃᒪᕐᒥᐅᑕᓕᕆᔨᒃᑯᑦ 
ᐅᖃᐅᓯᕆᓂᐊᖅᑕᖏᑦ ᑖᒃᑯᐊ ᐊᑐᖅᑕᐅᖁᔭᐅᔪᑦ ᐊᕐᕕᓄᑦ WG ᐃᓚᒋᔭᐅᔪᓄᑦ ᐊᐅᔭᐅᓕᖅᐸᑦ. ᒪᑐᓂᖓᓂ 
ᑲᑎᒪᓂᐅᔪᖅ, ᑲᑎᒪᔭᖅᑐᖃᑕᐅᓯᒪᔪᑦ ᐊᒻᒪ ᐱᓕᕆᐊᖑᔪᓄᑦ ᖃᐅᔨᒪᓂᓖᑦ ᐊᐱᕆᔭᐅᓚᐅᖅᑐᑦ 
ᖃᐅᔨᒪᓂᖃᓕᕐᓗᑎᑦ ᑎᑎᕋᕆᐊᓐᖓᖅᑕᐅᓯᒪᔪᒥᑦ IFMP−ᒥ ᑎᑎᕋᖅᓯᒪᔪᓂᑦ, ᐊᒻᒪ ᓇᓗᓇᐃᖅᓯᓗᑎᑦ 
ᐊᐱᖅᑯᑎᔅᓴᑲᓐᓂᐅᔪᓂᑦ ᐅᕝᕙᓘᓐᓃᑦ ᑎᑎᕋᖅᓯᒪᓂᖏᑦ ᐋᖅᑭᒋᐊᖅᑕᐅᓗᑎᑦ ᐅᖃᐅᓯᐅᒃᑲᓂᕐᓗᑎᑦ. 
ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᐃᓐᓇᐅᔪᑦ ᐃᑲᔪᕐᓗᑎᑦ ᓄᓇᓕᓐᓂᑦ ᐃᑲᔪᖅᑕᐅᔪᒪᑉᐸᑕ, ᐅᖄᓚᓗᑎᑦ 
ᐅᐸᖃᑕᐅᓗᑎᓪᓘᓐᓃᑦ RWO / RNUK ᐊᒻᒪ HTO / LNUK ᑲᑎᒪᑐᐃᓐᓇᕐᓂᕆᕙᑦᑕᖏᓐᓄᑦ.  
 
ᑲᑎᒪᓂᖃᓚᐅᖅᑎᓪᓗᒋᑦ ᒫᑦᓯ 2014, ᐃᓄᐃᑦ ᐊᐅᓚᑦᑎᖃᑎᒌᑦᑐᑦ ᑲᑐᔾᔨᖃᑎᒌᑦ ᑎᑎᕋᒪᐅᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ, ᐊᒻᒪ ᓇᓗᓇᐃᖅᓯᓪᓗᑎ ᐃᓱᒫᓘᑎᒋᔭᖏᓐᓂ ᕿᓚᒥᐅᓗᐊᕐᓂᕆᔭᖓᓂ 
ᐃᒪᕐᒥᐅᑕᓕᕆᔨᒃᑯᑦ ᐱᔪᒪᓯᒪᔭᖓᓂ ᑭᒃᑯᑐᐃᓐᓇᕐᓂᑦ ᑐᓴᖅᑎᑦᑎᓂᕐᒧᑦ ᑎᑎᕋᕆᐊᓐᖓᖅᑕᐅᓯᒪᔪᒥᑦ ᐊᕐᕕᓄᑦ IFMP.  
ᐃᒪᕐᒥᐅᑕᓕᕆᔨᒃᑯᑦ ᑎᑎᖅᑲᐅᓯᐊᓚᐅᖅᑐᑦ ᑲᑐᔾᔭᐅᔪᒥ ᐅᑯᓇᖓᑦ NWMB ᐊᒻᒪᓗ NMRWB (ᒪᐃ 23, 2014), 
ᑎᑎᖅᑲᐅᔪᖅ ᑐᓐᖓᕕᒃᑯᓐᓂᑦ (ᒫᑦᓯ 26, 2014), ᐊᒻᒪ ᒪᑭᕕᒃ ᑯᐊᐳᕇᓴᒃᑯᓐᓂ (ᒪᐃ 07, 2014).  NWMB, 
NMRWB, NTI ᖃᒻᒪ ᒪᑭᕕᒃ ᐊᑐᓕᖁᔭᓕᐅᖅᓯᒪᔪᐃᓐᓇᐃᑦ ᐅᖓᕐᕙᕆᐊᖅᑕᐅᓗᓂ ᐊᑯᓂᐅᓂᖓ ᑭᒃᑯᑐᐃᓐᓇᕐᓂᑦ 
ᑐᓴᖅᑎᑦᑎᓂᕐᒥᑦ. NMWB-NMRWB ᐃᑲᔫᑎᖃᕈᓐᓇᖅᑐᓂᑦ ᐊᑐᓕᖁᔭᓕᐅᓚᐅᖅᑐᑦ ᐊᓯᖏᓐᓂᑦ 
ᐊᑐᖅᑕᐅᔪᓐᓇᖅᑐᓂᑦ ᑭᒃᑯᑐᐃᓐᓇᕐᓂᑦ ᐃᓚᐅᑎᑦᑎᓂᖅᓴᐅᓗᑎᑦ IFMP−ᒥ ᐅᖃᐅᔨᕙᓪᓕᐊᓂᕐᒥᑦ.  
ᐃᒪᕐᒥᐅᑕᓕᕆᔨᒃᑯᑦ ᑎᑎᕋᖅᓯᕙᓪᓕᐊᔪᑦ ᑭᐅᔾᔪᑕᐅᔪᓂᑦ ᐃᓕᓴᕆᔭᐅᓗᑎᑦ ᐅᖃᐅᔾᔨᒋᐊᖅᑕᐅᓂᖏᓐᓄᑦ ᐊᒻᒪ 
ᐊᑐᓕᖁᔭᐅᔪᓄᑦ ᐅᑯᓄᖓ NWMB, NMRWB, NTI ᐊᒻᒪ ᒪᑭᕕᒃ.   
 
 
ᐊᑐᓕᖁᔭᐅᔪᑦ:   
NWMB−ᑯᑦ ᐊᐱᕆᓗᑎᑦ ᐃᖅᑲᓇᐃᔭᖅᑎᖏᓐᓂ ᕿᒥᕐᕈᓗᑎᑦ ᑎᑎᕋᕆᐊᓐᖓᖅᑕᐅᓯᒪᔪᓂᑦ ᑲᑎᒪᔾᔪᑎᒥᓂᕐᓂᑦ 

